
   Уйăх тулать, катăлать,

Манашкаллă этеме

Вăхăт виçи çав пулать.

Кивĕ уйăх иртсессĕн

Çĕнĕ уйăх тăвать те

Каллех килет кив уйăх.

Ик эрнерен татах çав

Уйăх тулать, çĕнĕлет.

Манăн кун-çул апла мар:

Кивелсессĕн — çĕнелмест,

Иртнĕ кун-çул таврăнмасть.

Эй-яй-яй-яй, мĕн тăвас?

Пĕрре эпĕ чирлесе

Ватă енне кайнă та

Çамрăкланас кăмăлăм

Кăкăр тулли пулин те,

Тепле ĕнтĕ çамрăклăх 

Таврăнĕ-ши тепĕр хут?

Хĕвел тухать, кун килет — 

Çамрăксене савăнăç.

Хĕвел анать, кун иртет —

Ваттисене хуйхă пуль.

  